
條目： 

《持人菩薩經》 

內容： 

481  持人菩薩經 四卷    竺法護譯 

  482  持世經 四卷   鳩摩羅什譯 

A. 佛為持世說。 

B. 善知法(實)相，能得念力，善分別章句，成就不斷念乃至成佛。一一以四(多)法說。

復說五淨智力，能得淨智。 

  得念，與陀羅尼有關，非咒。持世四 

C. 陰善巧(五陰、五取陰)；界善巧(十八界、三界)；處善巧；緣起善巧；念處善巧；根

善巧；道善巧；世間出世間善巧；有為無為善巧──九善巧 

D. 本經以般若空義，擇原始法相，導之入大。 

E. 晉譯缺五陰五取陰。什譯，用無色有色義。(五陰微細生滅)持世二 

F. 此經可謂開中觀、瑜伽學之先聲。 

G. 「般若波羅，及菩薩藏斷一切眾生疑，喜一切眾生一(心)經」持世四 

   下即本經，可知本經乃順般若而通諸法之經也。 

H. 受持是法，來世與彌勒相值，出家學道。 

I. 「五濁惡世」，諸佛讚釋學「我今雖得阿耨多羅三藐三菩提，精進猶不休息，至涅槃

時猶發精進，碎身骨如芥子解散支節。何以故？憐愍未來世眾生故。」……「碎身舍

利，普使分布」世人 

 

出處： 

A. 佛為持世說。 

※參見《持世經》卷 1〈初品 1〉(CBETA, T14, no. 482, p. 642, a29-b12)： 

爾時，世尊告持世菩薩言：「善哉！善哉！持世！汝能為諸菩薩摩訶薩故問如來是事，

當知汝則多所安隱眾生憐愍世間，利益安樂諸天世人，亦為今世後世諸菩薩等作大光

明，汝之功德不可限量。能問如來如是之事，汝必欲斷一切眾生之疑，愛護一切眾

生，為作光明，欲示眾生義利，欲令眾生得度嶮道，欲為眾生作歸作舍作洲作救，欲

拔三惡道眾生，欲置眾生於無上道，欲脫眾生生老病死憂悲苦惱，欲與眾生無上涅槃



之樂，汝欲於後世守護正法，於後恐怖惡世欲度眾生。持世！汝今善聽諦思念之，吾

當為汝解說此事。」」 

B. 善知法(實)相，能得念力，善分別章句，成就不斷念乃至成佛。一一以四(多)法說。

復說五淨智力，能得淨智。 

※參見《持世經》卷 1〈初品 1〉(CBETA, T14, no. 482, p. 642, b12-p. 644, a19)。 

  得念，與陀羅尼有關，非咒。持世四 

※參見《持世經》卷 4〈八聖道分品 8〉(CBETA, T14, no. 482, p. 661, c7-p. 662, a8)： 

「持世！何謂菩薩摩訶薩善知正念？菩薩摩訶薩知見一切念皆是邪念，有所念處皆是

邪念。何以故？一切念是邪念，若於處所念生皆是邪念，無憶無念是名正念。何以

故？一切念從虛妄因緣起，是故有生念處皆為邪念。若於處所無生無滅是名正念，無

有處所起念業，是名安住清淨念中，無處生邪念。是人知見一切法皆為是邪，是正法

中無念，是故說安住正念中。 

「又正念者，於法無有分別是正念是邪念，是人通達一切念皆無念相，常行六捨心故

說名住正念。是人更無所貪樂，亦不分別是無念，以諸法平等通達一切念。是人如實

知見一切念故，若念若非念無取無捨，是故說安住正念中。是人所念更不分別是等是

不等，於念非念不隨不緣，以無緣故知一切念非念，若念若非念不復在心。是人安住

正念故，不可說不可示，斷一切語言，離一切語言，如實知一切語言，不分別此彼

故，說名安住正念。 

「持世！何謂菩薩摩訶薩安住正定？菩薩摩訶薩觀一切定皆是邪定。何以故？凡諸法

中，所取緣定相，所取知定相，所取三昧戲論定相，皆名為邪。邪者即是貪著義，是

定不爾，如所緣取相不取相，無求無戲論無憶念，名為正定。若不貪著不分別此彼，

斷貪著喜不受定味，壞取定相心無所住，是名正定。又正定者，不依止一切定中而不

戲論，如實通達法之本體，善知定相心不貪著，欲破彼此念道，如是語亦不分別，斷

一切分別故，名為正定。」 

C. 陰善巧(五陰、五取陰)；界善巧(十八界、三界)；處善巧；緣起善巧；念處善巧；根

善巧；道善巧；世間出世間善巧；有為無為善巧──九善巧 

※參見《持世經》卷 1〈五陰品 2〉(CBETA, T14, no. 482, p. 646, a18-b10)。 

※參見《持世經》卷 1〈五陰品 2〉(CBETA, T14, no. 482, p. 646, b10-p. 648, c2)。 

※參見《持世經》卷 2〈五陰品 2〉(CBETA, T14, no. 482, p. 648, c8-p. 652, a3)。 

※參見《持世經》卷 2〈十八性品 3〉(CBETA, T14, no. 482, p. 652, a4-p. 654, b16)。 

※參見《持世經》卷 3〈十二入品 4〉(CBETA, T14, no. 482, p. 654, b23-p. 655, c9)。 

※參見《持世經》卷 3〈十二因緣品 5〉(CBETA, T14, no. 482, p. 655, c10-p. 657, c4)。 

※參見《持世經》卷 3〈四念處品 6〉(CBETA, T14, no. 482, p. 657, c5-p. 659, b3)。 

※參見《持世經》卷 3〈五根品 7〉(CBETA, T14, no. 482, p. 659, b4-p. 660, b23)。 



※參見《持世經》卷 4〈八聖道分品 8〉(CBETA, T14, no. 482, p. 660, c5-p. 662, a18)。 

※參見《持世經》卷 4〈世間出世間品 9〉(CBETA, T14, no. 482, p. 662, a19-c9)。 

※參見《持世經》卷 4〈有為無為法品 10〉(CBETA, T14, no. 482, p. 662, c10-p. 663, 

b8)。 

D. 本經以般若空義，擇原始法相，導之入大。 

E. 晉譯缺五陰五取陰。什譯，用無色有色義。(五陰微細生滅)持世二 

F. 此經可謂開中觀、瑜伽學之先聲。 

G. 「般若波羅，及菩薩藏斷一切眾生疑，喜一切眾生一(心)經」持世四 

   下即本經，可知本經乃順般若而通諸法之經也。 

※參見《持世經》卷 4〈本事品 11〉(CBETA, T14, no. 482, p. 664, b29-c2)： 

「持世！是無量光德高王佛，為諸眾生多說如是之法，所謂般若波羅蜜，及菩薩藏斷

一切眾生疑喜一切眾生心經。」 

H. 受持是法，來世與彌勒相值，出家學道。 

※參見《持世經》卷 4〈本事品 11〉(CBETA, T14, no. 482, p. 665, c11-24)： 

「阿難！我已印可，為斷一切眾生疑故。若人於後末世，受持是經讀誦通利為人廣

說，當知是善男子、善女人近一切種智，有人於後末世乃至得聞如是深經，信解而發

誓願，我皆與受阿耨多羅三藐三菩提記。若於後世後五百歲，生信解心勤行精進護持

是經，是善男子、善女人，我今亦以是阿耨多羅三藐三菩提法而囑累之。若聲聞人信

受如是深法，心無違逆，我與受記，後當得值彌勒佛會。若求佛道者，聞如是法受持

信解，是人皆為彌勒佛所授記，以本願故出家學道。阿難當知，是善男子、善女人

等，若於後世後五百歲時，於是法中勤行精進，當知是人善根猛利。」 

※參見《持人菩薩經》卷 4〈颰陀和五百人品 14〉(CBETA, T14, no. 481, p. 641, b6-

10)： 

佛言：「若菩薩學聞是深法信樂悅豫，亦皆授決。在於彌勒如來世時，出家學寂而復誓

願，乃有殊特。佛謂是族姓子女，德本調柔功勳無際，臨法欲沒最後末世，受斯深法

奉行精進，德不可量巍巍如是。」 

I. 「五濁惡世」，諸佛讚釋學「我今雖得阿耨多羅三藐三菩提，精進猶不休息，至涅槃

時猶發精進，碎身骨如芥子解散支節。何以故？憐愍未來世眾生故。」……「碎身舍

利，普使分布」世人 

※參見《持世經》卷 1〈初品 1〉(CBETA, T14, no. 482, p. 645, a7-23)： 

「諸善男子！是賢劫中諸佛出世，無不讚我，作如是言：『釋迦牟尼佛深行精進如是，

釋迦牟尼佛具足精進如是，釋迦牟尼佛具足精進波羅蜜如是。釋迦牟尼佛行菩薩道

時，教化眾生如是，出於五濁，利益無量阿僧祇眾生。』諸善男子！如是行道故，應



勤生欲、精進、不放逸。 

「諸善男子！我今雖得阿耨多羅三藐三菩提，精進猶不休息，至涅槃時猶發精進，碎

身骨如芥子解散支節。何以故？憐愍未來世眾生故。我先世行菩薩道時，所化眾生或

行錯謬墮諸難處，欲勉濟之起大悲心，分布舍利乃至如芥子皆與神力。我滅度後，若

有眾生應以舍利度者心得清淨，得清淨已，處處地中隨願成就。」 

「諸善男子！我先世行道時，於眾生中成就如是悲心，碎身舍利普使分布，是我本

願。我以如是無量福德因緣大悲心故，於後惡世普覆眾生。」 

 


